Filistiijnen.

Wij zaten buten te koffiedrinken. Der knarpten autobaanden in

't grind. ’‘De Filistijnen over 2’, zee mien vrouw. A’] mit de
Biebel opbracht bint, dan neem ie onwillekeurig in de daege-—
1lijkse umgang wat van de Tale Kanadns over. Oeze kleindochter
krig er laeter ook vaste last wan: a‘w in de karke, nao de

zegen drei keer Amen moet zingen, dan vold ze de haandties en
zingt ook, hard, mit. Maort miestal rak ze de tel kwiet en as
jederiene al stille is beult zij der nog ien Amen an vaste:

daor is ze niet kienderachtig in, beter een keer te veule dan

te min.

De Filistijnen, de dochter die melk kwaamp haelen, drei klein-
seunen en een nichtie dat bij heur uut gaasen was Kkwamen het
terras op stoeven. De kleinste kreup drekt op de tolter: Opa,
wi’j even drukken? Ze maekt genaodeloos misbruuk van het feit,
dat de mieste grootolden slim wies mit de kleinkiender bint.

As Oma van de zoerties ofwol, dan holden ze heur anbeveulen en
een glassie ranja zul der ook w=2l ingaon. |
Mitlieverlao trék ik de overal aan: ,Opa wat gao’j doen?
Melken en kalver voren:, Much wij mit? Onderweg mnaor de stal |
zeden zien breurs saemenzweerderug: ,0eze Rick giet laeter mit }
carlijn, (het nichtie) trouwen’. De breugeman gnees voldaon,

keek zien aanstaonde veulbetiek:nend an en kneep heur kwaans—
wies in de haand. ’ Opa, ZzZee carlijn,- zij voegde heur al-
vaaste muiteloos in de aanstaonde familie-relatie—-, wij hebben
een hamster, weet jij hoe die heet?’ Ik gokte op Berend. Nee,

zij hiette Saskia en het was een vrouwtje. Ik verwachte een |
relaas over zwangerschappen en unel leven, macr dat vt oo, |
De kleindochter vertelde ook al) dat Blackie ‘nieuwe hondjes’
kreeg, een creatieve variant op het begrip Jjonge hondjes’ . |
'K bin beneid wat der uutrolt.

Maor affijn, wij hen kalver voren. De oldste deu de draod 16s
en iederiene der over. Hij har niet in de gaeten dat zien
nichtie nog schriebiens over draod stund en wol hum weer
dichte doen. Der stund stroom op en het arme kiend stund het
reren naoder as ’‘t lachen.

Op weg naor de kalver weur achteloos deur een paer strontvlat-
ten benterd, maor daor mut heur moe heur maor weer mit redden.
De koenen deinkt nog wit ofgrijien terugge an het bezuuk van
de Fillistijnen: de kiender wollen heur aaien en biks geven,
maor het ienigste effect was dat ze de melk zowat optrokken
van benauwdigheid.

Het mooie van kleinkiender is, dat ze nog wel ies weer vot
gaot....

verklarende woordenliist:

Uut gasten gaon op berzoek gaan.

Tolter : schomael

Mitlieverlao : op een gegeven moment
Breugeman : bruidegom
Schriebiens : wijdbeens

Freerk



